
Eallinfápmo- ja teknihkalaš lávdegoddi 
 

Áigi 22.09.2025 dmu 14:00 - 16:59 
 
Báiki Hybridačoahkkin, teams-heivehus/ váldostivrasále 

 
Gieđahallon áššit 
 
§ Bajilčála Siidu 
§ 97 Lágalašvuohta ja mearridanváldi 3 

§ 98 Beavdegirjedárkkisteaddjiid válljen 4 

§ 99 Bargoortnega dohkkeheapmi 5 

§ 100 Ruhtadoalu ja dili birra oanehaččat 6 

§ 101 Áššit diehtun 7 

§ 102 Mášenbargosoahpamušaid  gilvalahttin 8 

§ 103 Gielddainšenevrra virgi 10 

§ 104 Bázahusfuolahusmearrádusat 11 

§ 105 Astoáigeguovddáža nuppástahttinbarggut  12 

§ 106 Ohcejoga dearvvasvuođaguovddáža čáhcegáhtu ja 
olgoseinniid spelleosiid divodeapmi 

13 

§ 107 Teknihkalaš doaimma bušeahttaárvalus jahkái 2026 14 

§ 108 Ássama ovddideapmi Ohcejoga ja Gáregasnjárgga giliin 15 

§ 109 Ássama ovddideapmi Njuorggáma gilis 16 

§ 110 Luossaguovddáš 2 – oamastusa struktuvra 18 

§ 111 Ohcejoga turismma duvdi ovddidanfidnu ohcan 20 

§ 112 Polytraps+ Horisontti-ruhtadanprográmmain ruhtaduvvon 
fidnu 

23 

§ 113 Ealáhusdoaimma bušeahttaárvalus jahkái 2026 25 

§ 114 Ohcejoga vuojadanhálla sávnni, basadanlanja ja 
gárvodanlanja saneren agoartan 

26 

§ 115 Muittuhus bázahusfuolahusmávssus/ Aliranta 27 

§ 116 Huksenbearráigeahču bálvalusaid ordnen 28 

§ 117 Mearreáigásaš ealáhuskoordináhtora rekryteren 30 

Oasseváldit 
 
 Namma Doaibma Lassedieđut 
Mielde Lukkari Sammol ságadoalli  
 Konttinen Pirjo lahttu eret 15:20-16:52 
 Koskenniemi Mika lahttu eret 15:00-15:15 
 Laiti Niila lahttu  
 Ahlakorpi Anni lahttu  
 Guttorm Urho várrelahttu  
 
Eret Tapiola Uula 
 Guttorm Irene 
 Hintsanen Miisa 
 Kannisto Kati 
 Lukkari Maritta  
 Nieminen Teemu 
 Heikurainen Laura 
 Koutonen Iivari 
 
Eará Tieva-Niittyvuopio Vuokko Gielddaráđđehusa sd vulggii dmu 16:30 
 Kontio Päivi Gielddahoavda, vd. 

giddodathoavda 
 

 Lepistö Tanja  Eallinfápmohoavda  
 Keskitalo Heidi  beavdegirjedoalli  
 Länsman Juhán  Teknihkalaš čálli  
 Aikio Leena tulka  
 
Vuolláičállosat 
 
 
 Sammol Lukkari Heidi Keskitalo 
 ságadoalli beavdegirjedoalli 
 
Gieđahallon áššit 97 - 117 
 
Beavdegirjji dárkkisteapmi  
  Dárkkistanáigi 
 
 
 Niila Laiti Urho Guttorm 
  beavdegirjji dárkkisteaddji  beavdegirjji dárkkisteaddji 
 
Beavdegirji lea dollojuvvon albmosis 
 

 30.09.2025 
 
  Minna Lukkari 
  Almmuhantávvala dikšu

Eallinfápmo- ja teknihkalaš láv-
degoddi 

§ 97 22.09.2025 

 

 

 

Čoahkkima lágalašvuohta ja mearridanváldi  
  

ealteknlg  22.09.2025 § 97      
      
 
 

Mearrádusevttohus Gávnnahuvvo, ahte čoahkkin lea lágalaččat čoahkkái bovdejuvvon ja 
mearridanválddálaš. 

 
Mearrádus Gávnnahuvvui, ahte čoahkkin lea lágalaččat čoahkkái bovdejuvvon 

ja mearridanválddálaš. 

Eallinfápmo- ja teknihkalaš láv-
degoddi 

§ 98 22.09.2025 

 

 

 

Beavdegirjji dárkkisteaddjiid válljen  
  

ealteknlg  22.09.2025 § 98    
      
 

Mearrádusevttohus Válljet čoahkkimii guokte beavdegirjedárkkisteaddji. 
 

Mearrádus Beavdegirjedárkkisteaddjin válljejuvvuiga Niila Laiti ja Urho Guttorm. 

Eallinfápmo- ja teknihkalaš láv-
degoddi 

§ 99 22.09.2025 

 

 

 
Čoahkkima bargoortnega dohkkeheapmi  
 
ealteknlg  22.09.2025 § 99      
      
 
 
Mearrádusevttohus Eallinfápmo- ja teknihkalaš lávdegoddi dohkkeha čoahkkima 

áššiid gieđahallanortnega áššelisttu mielde. 
 
Mearrádus Čoahkkima áššelisttu áššiid lassin gieđahallo lasselisttu ášši. 
  
 

.

Eallinfápmo- ja teknihkalaš láv-
degoddi 

§ 100 22.09.2025 

 

 

 

Ruhtadoalu ja dili birra oanehaččat  
 

ealteknlg  22.09.2025  § 100     
      
 
Mearrádusevttohus Eallinfápmohoavda Tanja Lepistö muitala oanehaččat 

ealáhusdoaimma ruhtadoalu ja eará doaimmaid birra ja vd. 
giddodathoavda Päivi Kontio muitala teknihkalaš doaimma 
bušeahta ja eará doaimmaid birra.  

 
Mearrádus Pirjo Konttinen oassálasttii čoahkkimii dán paragráfa gieđahallama 

áigge dmu 14:23. 
Oanehis čielggadusat ruhtadoalu ja dili birra merkejuvvojedje 
diehtun. 

Eallinfápmo- ja teknihkalaš láv-
degoddi 

§ 101 22.09.2025 

 

 

Áššit diehtun  
  

ealteknlg  22.09.2025 § 101      
      
 
Mearrádusevttohus Lávdegoddi merke diehtun čuovvovaš áššiid: 
  

- Báišduoddara bálgosa cealkámuš ođđa evttohuvvon máđijain. 
  
 - Skáhpponmearrádus gieldamárkanastinkampánjja gilligallup 

ollašuhttimis. 
 
 - Ejb-guovddáža cealkámuš Ohcejoga gieldda 

bázahusfuolahusmearrádusaid beaivádeamis.  
 
 
Mearrádus Merkejuvvojedje diehtun. 

Eallinfápmo- ja teknihkalaš láv-
degoddi 

§ 29 27.02.2025 

Eallinfápmo- ja teknihkalaš láv-
degoddi 

§ 102 22.09.2025 

 

 

 

Mášenbargosoahpamušaid  gilvalahttin 
 

ealteknlg  27.02.2025 § 29  
  
 
 

Válmmaštalli                 vd. giddodathoavda 
 

Ohcejoga gieldda juohke giliguovllu (kirkosiida, Njuorggán, 
Gáregasnjárga) mášenbargosoahpamušbajis, mii guoská šiljuid ja 
guovlluid fuolahanbargguid, lea geavahusas vuosttas 
opšuvdnabadji. Gieldda ekonomiija geahččanguovllus lea dán 
muttus jierpmálaš guođđit geavakeahttá soahpamuššii gullevaš 
nuppi opšuvdnabaji ja gilvalahttit mášenbargosoahpamušaid giđđat 
2025. Gilvalahttin dahkko 3+2 prinsihpain. 
 

Áššemeannudeaddji      Giddodathoavda 
 

Mearrádusevttohus Lávdegoddi fápmuda vd. giddodathoavdda gilvalahttit rabas 
meannudeami bokte diibmohaddebargun gieldda lávvageainnuid, 
giddodagaid šiljuid ja olgolihkadanviidodagaid plogen- ja eará 
fuolaheapmái gullevaš mášenbargguid giliid mielde. (Ohcejohka, 
Njuorggán, Gáregasnjárga) diibmobearranbargun EU-šielbmáárvvu 
badjel manni skáhppon.  Soahpamušbadji lea golbma (3) jagi ja 
soahpamuša sáhttá joatkit eanemustá guovtti (2) ovtta (1) jagi 
opšuvdnabajiin. 
 

Mearrádus Mika Aikio almmuhii iežas leat easttalaš ja vulggii ere čoahkkimis 
ášši gieđahallama áigái. Dán báragráfa gieđahallama áigái nubbin 
beavdegirjedárkkisteaddjin válljejuvvui Kirsi-Marja Wargh. 
Mearrádusevttohus dohkkehuvvui. 

 
 

ealteknlg  22.09.2025 § 102      
62/10.03.01.01.00.01/2024    
 

Válmmaštalli Vd. Giddodathoavda Päivi Kontio 
 

Ohcejoga gieldda teknihkalaš doaibma lea almmolaš EU-
šielbmáárvvu badjel manni skáhppongilvvuin gilvalahttán Ohcejoga 
gieldda ja Kiinteistö Oy Ringinvatro giddodaga geainnuid ja šiljuid ja 
lávvageainnuid ortnegisdoallamii gullevaš mášenbargguid giliid 
mielde diibmobearranbarggus áigodahkii 1.10.2025 – 30.9.2028. 
 

Áššemeannudeaddji Giddodathoavda 

Eallinfápmo- ja teknihkalaš láv-
degoddi 

§ 29 27.02.2025 

Eallinfápmo- ja teknihkalaš láv-
degoddi 

§ 102 22.09.2025 

 

 

Mearrádusevttohus Fálaldagat leat rahppon 3.9.2025. Mearreáigái bohte guokte 
fálaldaga, main nubbi lei Gáregasnjárgii ja nubbi Ohcejohnjálbmái. 
Lávdegoddi dohkkeha gieldda oamastan ja Ringinvatro Oy 
giddodagaid geainnuid ja šiljuid ja lávvageainnuid plogemis, 
častasiid plogemis ja sádduid gilvimis 1.10.2025 - 30.9.2028 
Gáregasnjárgii Niilo Armas Rasmus fálaldaga 80 €/ diibmu (álv 0%) 
ja Ohcejohnjálbmái Utsjoen Ympäristöhuolto ky fálaldaga 82 €/ 
diibmu (álv 0%). Dan lassin lávdegoddi dohkkeha Utsjoen 
Ympäristöhuolto ky fálaldaga eará ortnegisdoallan ja 
divodanbargguin goaivunmašiinnain 85 € / diibmu (álv 0%) ja 
tráktoriin  82 €/ diibmu (álv 0%). Skáhppon sisttisdoallá vejolaš 
opšuvdnajagiid 1 + 1. 
 

Mearrádus Mearrádusevttohus dohkkehuvvui. 

Eallinfápmo- ja teknihkalaš láv-
degoddi 

§ 92 12.08.2025 

Eallinfápmo- ja teknihkalaš láv-
degoddi 

§ 103 22.09.2025 

 

 

 

Gielddainšenevrra virgi  
  

ealteknlg 12.08.2025 § 92     
 
Válmmaštalli Vd. giddodathoavda Päivi Kontio  

  

Gielddainšenevrra virgesadjásašvuohta lea nohkan 31.7.2025 ja 
fásta virggis leamašan olmmoš lea cealkán eret 1.8.2025 rájes. 
Teknihkalaš doaimmas lea dárbu giddodatsuorggi ja huksema 
áššedovdái.   
  

Áššemeannudeaddji vd. Giddodathoavda Kontio Päivi  
  

Mearrádusevttohus Eallinfápmo-ja teknihkalaš lávdegoddi mearrida bidjat rabas 
gielddainšenevrra virggi siidomateriála, bargosadjealmmuhusa 
mielde.  
  

Mearrádus Nuppástahttit bargosadjealmmuhussii, ahte sámegiela máhttu 
gehččo erenomáš ánsun. Mearrádusevttohus dohkkehuvvui.  

 
 

ealteknlg  22.09.2025 § 103      
17/01.01.01.00/2024    
 

Válmmaštalli Vd.Giddodathoavda Kontio Päivi 
 

Gielddainšenevrra virgi leamašan ohcanláhkai gieldarekrys ja 
ohcanáigi lea nohkan 14.9. Mearreáigái bohte x ohcamuša, geain x 
olbmo jearahallojedje ja geat devde ohcanalmmuhusas 
almmuhuvvon gelbbolašvuođaeavttuid. Dan lassin ohcciin 
ráhkaduvvui ánsoveardádallan. Jearahallanbargojovkui gulle 
eallinfápmo-teknihkalaš lávdegotti ovddasteaddji, vd. gielddahoavda 
ja eallinfápmohoavda.  
 

Áššemeannudeaddji vd. giddodathoavda Kontio Päivi 
 

Mearrádusevttohus Jearahallanbargojoavkku, ánsoveardádallama ja 
ollislašárvvoštallama vuođul gielddainšenevrra virgái evttohuvvo 
Mika Korvanen ja 1. várresadjái Kimmo Ankelo ja 2. várresadjái 
Mikko Riikola. 
 

Mearrádus Mearrádusevttohus dohkkehuvvui. 

Eallinfápmo- ja teknihkalaš láv-
degoddi 

§ 104 22.09.2025 

 

 

 

Bázahusfuolahusmearrádusat 
 

ealteknlg  22.09.2025 § 104      
63/14.06.00/2025    
 

Válmmaštalli Vd. Giddodathoavda Päivi Kontio 
 

Ohcejoga gielda lea ođasmahttán bázahusfuolahusmearrádusaid 
jagis 2014 vástidit ođđa bázahuslága. Ohcejoga gieldda 
bázahusfuolahusmearrádusat leat leamašan oaidninláhkai gieldda 
siidduin ja gielddaolbmuide lea addon vejolašvuohta cealkit áššis ja 
ja virgeoapmahašgulaskuddamis.    
 

Áššemeannudeaddji vd. Giddodathoavda Kontio Päivi 
 

Mearrádusevttohus Eallinfápmo-teknihkalaš lávdegoddi dohkkeha Ohcejoga gieldda 
ođđa bázahusfuolahusmearrádusaid ja evttoha daid 
dohkkehanláhkai gielddaráđđehussii ja váldostivrii. Lávdegoddi 
fápmuda vd. giddodathoavda Päivi Kontio dahkat 
bázahusfuolahusmearrádusaide nuppástusaid vejolaš boahtán 
cealkámušaid mielde ovdal doalvuma gielddaráđđehussii 
dohkkeheami várás. 
 

Mearrádus Mearrádusevttohus dohkkehuvvui. 

Eallinfápmo- ja teknihkalaš láv-
degoddi 

§ 105 22.09.2025 

 

 

 

Astoáiggeguovddáža nuppástahttinbarggut 
 

ealteknlg  22.09.2025  § 105     
147/10.03.02.00/2025    
 

Válmmaštalli Vd. Giddodathoavda Päivi Kontio 
 

Ohcejoga gildii leat váldán oktavuođa ja bivdet ahte doaibmasadjái 
sáhtašii ráhkadit bassaladdanfitnodaga. Fitnodateaiggát livččii 
gearggus láigohit Ohcejoga astoáiggeguovddáža ovddeš 
dállodoalloluohká, s. 118 m2, jus daid saneren lihkostuvvá nu ahte 
saji sáhttá geavahit bassaladdanfitnodahkan. Jus gielda čatnasa 
saneremii, dahkko fitnodateaiggádiin ovdasoahpamuš saji 
láigoheames. Láiggu lassin fitnodateaiggát čatnasa máksit juohke 
mánotbajis bassaladdanfitnodaga nuppástuhttinbargguid sanerema 
goluid gokčama várás.   
 

Áššemeannudeaddji vd. Giddodathoavda Kontio Päivi 
 

Mearrádusevttohus Eallinfápmo- ja teknihkalaš lávdegoddi mearrida, ahte plánejuvvon 
sadjái dahkkojit dárbbašlaš plánat ja golloárvvoštallan sajiid 
saneremis bassaladdanfitnodaga atnui. Dán lassin vd. 
giddodathoavda veahkeha álggahalli fitnodatdoalli kártet eará 
vejolaš ja heivvolaš sajiid bassaladdanfitnodaga atnui. 
 

Mearrádus Mika Koskenniemi almmuhii iežas leat easttalaš ášši gieđahallamii ja 
vulggii čoahkkimis dán paragráfa mearrideami boddii dmu 15:00 - 
15:15. 
 
Lávdegoddi dohkkehii mearrádusevttohusa. Dán paragráfa 
mearrideami maŋŋá čoahkkimis dollojuvvui boddu dmu 15:15 - 
15:27. 

Eallinfápmo- ja teknihkalaš láv-
degoddi 

§ 106 22.09.2025 

 

 

 

Ohcejoga dearvvasvuođaguovddáža čáhcegáhtu ja olgoseinniid spelleosiid 
divodeapmi  
 

ealteknlg  22.09.2025 § 106      
148/10.03.02.00/2025    
 

Válmmaštalli Vd. Giddodathoavda Päivi Kontio 
 

Ohcejoga dearvvasvuođaguovddáža čáhcegáhtu ja renniid galgá 
divvut jođáneamos lági mielde. Čakča lea ollen jo buori muddui ja 
ovdalgo barggu gilvalahttin lea gárvvis, leat dálkkit jo dakkárat ahte 
divodanbargguide ii beasa dán jagi bealde.  
 

Áššemeannudeaddji vd. Giddodathoavda Kontio Päivi 
 

Mearrádusevttohus Lávdegoddi evttoha Utsjoen Hyvinvointikiinteistöt Oy:ii čáhcegáhtu ja 
renniid divvunbarggu gilvalahttima ja ollašuhttima geasi 2026 áigge.   
 

Mearrádus Pirjo Konttinen vulggii čoahkkimis ovdal dán paragráfa gieđahallama 
dmu 15:20. Mearrádusevttohus dohkkehuvvui. 

Eallinfápmo- ja teknihkalaš láv-
degoddi 

§ 107 22.09.2025 

 

 

 

Teknihkalaš doaimma bušeahttaárvalus jahkái 2026 
 

ealteknlg  22.09.2025 § 107      
149/02.02.00/2025    
 

 

Vd. Giddodathoavda Päivi Kontio muitala čoahkkimin teknihkalaš 
doaimma bušeahtta- ja doaibmaplána birra. 
 
Bušeahttaárvalus ja investerenprográmma siidomateriálan. 
 
 

Áššemeannudeaddji vd Giddodathoavda Kontio Päivi 
 

Mearrádusevttohus Eallinfápmo- ja teknihkalaš lávdegoddi dohkkeha teknihkalaš 
doaimma bušeahttaárvalusa jahkái 2026 ja investerenprográmma 
jagiide 2026-2028 ja evttoha daid ain váldostivrii dohkkehanláhkai.  
 

Mearrádus Vuokko Tieva-Niittyvuopio lei eret dán paragráfa gieđahallama áigge 
dmu 15:42-15:58. Mearrádusevttohus dohkkehuvvui. 

Eallinfápmo- ja teknihkalaš láv-
degoddi 

§ 108 22.09.2025 

 

 

 

Ássama ovddideapmi Ohcejoga ja Gáregasnjárgga giliin 
 

ealteknlg  22.09.2025 § 108      
151/10.04.00/2025    
 

Válmmaštalli Eallinfápmohoavda Lepistö Tanja 
 

Ássanvistevátnivuohta lea hástalussan gieldda eallinfámu 
buorideapmái. Turismii leat bidjan Ohcejogas stuorra joksanmeriid. 
Turisma suorgin buktá bargobáikkiid. Investeremat ja ođđa 
bargobáikkit lunddolaččat lasihit guovllus dárbbuid eará 
doaibmasurggiide, mii mielddisbuktá ássanvisttiid ovddideami 
dárbbu.  
 
Ohcejoga gielda dagai ássandárbogažadeami giđđat 2024. Dan 
mielde jo dálá dilis gávdno dárbu ássanvisttiide.  
 
Ohcejoga ja Gáregasnjárgga sajádatlávat bohte fápmui geassit 
2025. Guktuin giliin leat lávven ráidodállotonttiid lávvaguvlui.  
 
Gieldda ekonomiijadili dihtii vuosttassajis ássama ovddideami hápmi 
lea márkaniid mielde huksen. Gieldda rollii heive ássanvistedárbbu 
ja huksejeaddjiid kárten ja ássanvisttiid skáhppon dakkár 
ásodathuksenservviin, mat huksejit visttiid láigovistin. 
 
Márkangulahallan lea erenomáš vuohki kártet áiggedását dieđu 
dutkanláhkai doaibmasuorggis. Márkangulahallan oaivvilda 
jearaldaga ja fálaldaga dábálaš kártema márkančovdosiin. 
Márkangulahallan lea objektiiva ja vealatkeahtes iige čana 
čađaheaddji álggahit projeavtta dahje projeavtta álggedettiin válljet 
beali, mii lea oassálastán gulahallamii.  
 
 

Áššemeannudeaddji Eallinfápmohoavda Lepistö Tanja 
 

Mearrádusevttohus Eallinfámu ja teknihkalaš suorggit bidjet ovttas johtui 
márkangulahallama Gáregasnjárgga ja Ohcejoga 
ássanvistebuvttadeami ovddideapmin.  
 

Mearrádus Mearrádusevttohus dohkkehuvvui. 

Eallinfápmo- ja teknihkalaš láv-
degoddi 

§ 109 22.09.2025 

 

 

 

Ássama ovddideapmi Njuorggán gilis 
 

ealteknlg  22.09.2025 § 109      
151/10.04.00/2025    
 

Válmmaštalli Eallinfápmohoavda Lepistö Tanja 
 

Ássanvistevátnivuohta lea hástalussan gieldda eallinfámu 
buorideapmái. Turismii leat bidjan Ohcejogas stuorra joksanmeriid. 
Turisma suorgin buktá bargobáikkiid. Investeremat ja ođđa 
bargobáikkit lunddolaččat lasihit guovllus dárbbuid eará 
doaibmasurggiide, mii mielddisbuktá ássanvisttiid ovddideami 
dárbbu.  
 
Ohcejoga gielda dagai ássandárbogažadeami giđđat 2024. Dan 
mielde jo dál dárbbašuvvojit ođđa visttit.  
 
Njuorggán gilis ássama ovddideapmi lea váddásut go eará giliin, go 
gielddas ii leat doppe lávvejuvvon tonttet, earret ođđa ja boares 
skuvllaid tonttet.  
 
Boares skuvlla tonte lea viehka stuoris ja doppe leat dál giddodagat, 
mat eai leat šat gieldda anus. Ássama ovddideami oktavuođas galgá 
árvvoštallat daid giddodagaid boahtteáigi, mat eai leat šat anus. Go 
plánet ođđasit doaimmaid, maid skuvla dárbbaša, lea vejolaš juohkit 
boares skuvlla tonttes tontte ráidodállui.  
 
Lávvejuvvon ráidodállotonte dahká vejolažžan visttiid huksema 
Njuorggámii dakkár meannudemiin, mii válljejuvvo maŋŋá. 
 
Márkangulahallan lea erenomáš vuohki kártet áiggedását dieđu 
dutkanláhkai doaibmasuorggis. Márkangulahallan oaivvilda 
jearaldaga ja fálaldaga dábálaš kártema márkančovdosiin. 
Márkangulahallan lea objektiiva ja vealatkeahtes iige čana 
čađaheaddji álggahit projeavtta dahje projeavtta álggedettiin válljet 
beali, mii lea oassálastán gulahallamii 
 
 

Áššemeannudeaddji Eallinfápmohoavda Lepistö Tanja 
 

Mearrádusevttohus 1. Álgit dutkat Njuorggán boares skuvlla tontte dainna ulbmiliin, ahte 
tonte juhkkojuvvo ráidodállohuksema várás.   

 2. Guovllu ovddideami doarjjan diŋgot elektrovnnalaš tontesárgosa 
gieldda tonttiin skuvlla guovllus, nu ahte sisttisdoallá dálá 
giddodagaid ja eará doaimmaid ja daid báikkiid. Diŋgot 1-3 
molssaevttolaš plána tontte boahtteáigge geavaheapmái.  

 3. Eallinfápmo- ja teknihkalaš lávdegoddi dahká geahčadeami 
tonteguovllus.   

Eallinfápmo- ja teknihkalaš láv-
degoddi 

§ 109 22.09.2025 

 

 

4. Eallinfápmo- ja teknihkalaš suorggit ovttas bidjet johtui 
márkangulahallama ovddidit Njuorggáma vistebuvttadeami.  
 

Mearrádus Mearrádusevttohus dohkkehuvvui. 

Eallinfápmo- ja teknihkalaš láv-
degoddi 

§ 110 22.09.2025 

 

 

 

Luossaguovddáš 2 – oamastusa struktuvra 
 

ealteknlg  22.09.2025  § 110     
153/00.01.05/2025    
 

Válmmaštalli Eallinfápmohoavda Lepistö Tanja 
 

Ohcejoga gildii lea juolluduvvon riikkabeivviid ng. juovlaruđain 125 
000 euro luossaguovddáža viidát ovddideapmái. Ruđa hálddahuslaš 
ovddosguvluijuohkimis vástida Lappi lihttu, guhte juolluda 
ohcanláhkai 122 500 e. Ruhtadeaddjiin lea ráđđádallon fitnu 
iešruhtadanoassin 0 %. Gieldda jagi 2025 bušeahttaárvalusas lei 
váldon vuhtii  fidnui 20 % iešruhtadanoassi.   
 
Fitnus jotkojuvvo Ohcejoga luossaguovddáža ovdačielggadanfitnus 
(2023-2024) dahkkon vuođđobargu. Luossaguovddáš lea 
oaivvilduvvon johgátte sámiid guollebivdovieruid, kultuvrra ja dasa 
gullevaš ealáhusaid dorvvasteaddjin ja nannet turismma, dutkamuša 
ja báikkálaš eallinfámu. Ovdačielggadeapmi čájehii ahte 
Luossaguovddáš dárbbašuvvo ja ahte báikkiolbmot dorjot dan.  
 
Joatkkafitnus vuodjut fitnui čatnasan  oamastanvuođu kártemii ja 
nannemii, organisašuvdna- ja ruhtadanmálle válljemii ja muttuid 
mielde huksema plánemii. Dan lassin ovdánahttit oamastanvuođu 
ovddasteaddjiiguin doaimma ja sisdoaluid plánema ja dakkár 
materiála gaskaboddosaččat oidnosii bidjamis, mat jo gávdnojit. 
Fitnuin sihkkarastojuvvo dat ahte Luossaguovddáža plánen ovdána 
huksema guvlui.  
 
Lappi lihtu ohcanalmmuhus fitnu ruhtadeami ohcamii Akke-
ruhtadeapmin nohká 15.9.2025. 
 
Fidnoplána mielde ollašuhttináigi fidnui lea 1.1.2026- 30.6.2027. 
Fidnu guhkkodat lea 18 mb. 
 
Fidnui bálkáhuvvo oasseáigásaš prošeaktahoavda 20 % 
bargoáiggiin. Áššedovdibálvalusat ostojuvvojit gilvalahttimiin 
áššáigullevaš ollisvuođain. Oastinbálvalusaid gilvalahttimat 
buktojuvvojit sierra lávdegoddái.  

Eallinfápmo- ja teknihkalaš láv-
degoddi 

§ 110 22.09.2025 

 

 

 
 
Fitnu iešruhtadeapmi lei várrejuvvon jagi 2025 bušeahttaárvalussii ja 
dasa lei dalle vuođđuduvvon goasttádusbáiki. Jagi 2026 
bušeahttaárvalussii ii ráđđádallanbohtosa geažil várrejuvvo 
iešruhtadeapmi.  
 
 

Áššemeannudeaddji Eallinfápmohoavda Lepistö Tanja 
 

Mearrádusevttohus Eallinfápmo- ja teknihkalaš lávdegoddi evttoha gielddaráđđehussii, 
ahte dat mieđiha fidnui álggahanlobi. 
 
Eallinfápmo- ja teknihkalaš lávdegoddi fápmudahttá  
eallinfápmohoavdda 
1. deavdit prošeaktahoavdda oasseáigásaš báikki go dohkkehuvvon 
ruhtadanmearrádus boahtá. 
2. Rahpat gilvalahttima oastinbálvalusain. Gilvalahttima válljejumit 
buktojuvvojit lávdegoddái mearridanláhkai. 
 

Mearrádus Mearrádusevttohus dohkkehuvvui. 

12kk 6kk
18 kk 2026 2027 yht.
Palkkakulut projektipäällikkö 20% 9 461        4 824        14 285            
sivukulut 26,44 % 2 501        1 275        3 777               

Yhteensä palkkakulut 11 962     6 099        18 062            
Ostopalvelut

Asiantuntijapalvelut 57 000     24 000     81 000            
Matkakulut 5 500        3 000        8 500               

Muut kustannukset
Materiaalit ja tarvikkeet 3 400        1 525        4 925               
Tiedotus ja viestintä 1 000        1 000        2 000               

Yhteensä hankkeen kulut 78 862     35 624     114 487         

Flat rate 7 % 5 520        2 494        8 014               
Total 84 383     38 118     122 501         

Myönnetty avustuksen määrä 122 500,00 

Eallinfápmo- ja teknihkalaš láv-
degoddi 

§ 30 27.02.2025 

Eallinfápmo- ja teknihkalaš láv-
degoddi 

§ 111 22.09.2025 

 

 

 

Ohcejoga turismma duvdi ovddidanfidnu ohcan  
 

ealteknlg  27.02.2025 § 30  
  
 
 

Válmmaštalli Eallinfápmohoavda Lepistö Tanja 
 

Turismma Master Planis čállojuvvon doaibmabidjoplánas lea 
gávnnahuvvon olu guovllu ovddideami dáfus vealtameahttun 
barggut, maid váldoovddasvástádus lea almmolaš suorggis iige 
fitnodagain. Dákkárat leat máŋggat dakkár doaimmat, mat buoridit 
digitála ja fysalaš doaibmanbirrasa ja guovllu álbmogiidgaskasaš 
beaggima. 
 
Fidnoplána bušeahta ja guovddáš doaibmabijuid birra muitaluvvojit 
siidomateriálan lávdegotti čoahkkimis. Fitnu bargiidresursa boahtá 
leat eanemustá 1,7 obj (olmmošbargojagi), mas bargá 
prošeaktahoavda 1 obj, gulahallanolmmoš 0,5 obj ja 
prošeaktakoordináhtor 0,2 obj. Fitnu iešruhtadeapmi lea váldon 
vuhtii bušeahttaárvalusas.  
 
Lappi lihtus lea ohcan rabas doaibmalinnjás 1 Innovatiivvalaš 
Suopma, mas lea erenomáš ulbmilin 1.3 Uhca ja gaskadási 
fitnodagaid stuorruma ja gilvalannávccaid buorideapmi. Fitnoohcama 
mearreáigi lea 28.2.   
 
Fitnu ohcan ja ruhtadeami fidnen lea eaktun dasa ahte 
eallinfápmodoaimmas leat resurssat ovddidit Master Planis 
gávnnahuvvon ovdáneaddji turismaguovllu vealtameahttun 
doaibmabijuid ja lasihit guovllu geasuhannávcca ođđa fitnodagaide 
Ohcejogas.  
 

Áššemeannudeaddji Eallinfápmohoavda Lepistö Tanja 
 

Mearrádusevttohus Ohcejoga gielda ohcá Lappi lihtus EAKR-ruhtadeami guovvamánu 
2025 ohcamis guovllu turismma doaibmanbirrasa ovddideami dihtii 
máŋgga sierra doaimmain. 
 

Mearrádus Mearrádusevttohus dohkkehuvvui. 
 
 

ealteknlg  22.09.2025 § 111      
44/14.02.01/2025    
 

Válmmaštalli Eallinfápmohoavda Lepistö Tanja 

Eallinfápmo- ja teknihkalaš láv-
degoddi 

§ 30 27.02.2025 

Eallinfápmo- ja teknihkalaš láv-
degoddi 

§ 111 22.09.2025 

 

 

Eallinfápmodoibmii leat mieđiheamen ruhtadeami Lappi lihtus 
Riikkaidgaskasaš turismma kasvupolku -fidnui.  Eallinfápmo ja teknihkalaš 
lávdegoddi lea dohkkehan fitnu ohcamuša čoahkkimis 27.2.2025 § 30. 
Hálddahusnjuolggadusa mielde lávdegottit vástidit 
ovddidanfidnodoaimmas. 
 
Gieldastrategiijas Ohcejohka lea válljen strategalaččat deattuhit turismma 
suvdilis stuorruma. Fidnu ollašuhttá dán ulbmila. Fidnu bidjá johtui dehálaš 
doaibmanbirrasa ovddidandoaimmaid, mat gávnnahuvvojedje leat eastimin 
turismma ovdáneami Ohcejoga Turismma Master Plan -fitnu bohtosiin. Go 
gielda mearridii cealkit eret LND turismamárkanastima soahpamušas, de 
fidnui čállon doaimmat riikkaidgaskasaš olahahttivuođa ja oinnolašvuođa 
buorideamis ja márkanfievrrideami dáiddu háhkamis gildii ain dehálut. 

 
Fidnui rekryterejuvvo prošeaktahoavda. Oasseáigásaš 
gulahallanáššedovdi bargu devdojuvvo gieldda gulahallankoordináhtoriin ja 
prošeaktakoordináhtora bargui ealáhuskoordináhtor.  
 
Fitnu iežasvástu lea 20 % 

 
 

 
 
 

 
 

Fidnoohcamušas almmuhuvvon doaibmaáigi lea 2.6.- 31.7.2027. Fitnu 
bistá 26 mb. 
 
Go fitnu ruhtadanmearrádusa gieđahallan lea maŋŋonan, ii jagi 2025 
doaibma, bušeahtta ja ruhtadeapmi ollašuva fitnoplána mielde. Dákkár 
diliin ruhtadeaddji dohkkeha fitnu joatkkaáiggi ohcama, vai fitnu lea vejolaš 
čađahit ollásit plána mielde.  
 
Fitnu iešruhtadeapmái lei várrejuvvon jagi 2025 bušeahttaárvalussii ja 
dasa lei dalle vuođđuduvvon gollobáiki. Iešruhtadeapmi lea várrejuvvon 
eallinfámu bušeahttaárvalusas, mii evttohuvvo lávdegoddái.  

 
 

Áššemeannudeaddji Eallinfápmohoavda Lepistö Tanja 
 

Mearrádusevttohus Eallinfápmo- ja teknihkalaš lávdegoddi evttoha gielddaráđđehussii, 
ahte dat 
1.  mieđiha fidnui álggahanlobi 
2. jagi 2026 oasil fidnu váldo vuhtii bušeahttaárvalusa ráhkadeamis 
lávdegotti bušeahttaárvalusevttohusa mielde.  

 
Eallinfápmo- ja teknihkalaš lávdegoddi fápmudahttá 
eallinfápmohoavdda rahpat prošeaktajođiheaddji rekryterema 
gielddaráđđehusa miehtama maŋŋá.  

 Jahki 2025 Jahki 2026 Jahki 2027 Oktiibuot 

Boađut  67 066 114 952 67 066 249 084 

Manut 83 833 143 690 83 833 311 356 

Netto 16 767  28 738 16 767   62 272 

Eallinfápmo- ja teknihkalaš láv-
degoddi 

§ 30 27.02.2025 

Eallinfápmo- ja teknihkalaš láv-
degoddi 

§ 111 22.09.2025 

 

 

 
Mearrádus Mearrádusevttohus dohkkehuvvui.  
 

Niila Laiti guđii mearrádusas sierraoaivila ja ákkastalai oainnus 
Laesterä ekonomiijasemináras fitnašuvvan dieđuid vuođul, ahte 
gielda ii sáhte vuolgit mielde projeavttaide, main eai leat njulges 
positiivvalaš váikkuhusat gieldda ekonomiijai. Dán projeavttas 
vejolaš positiivvalaš váikkuhusat livčče easkka goas nu 
boahttevuođas. 
 
Vuokko Tieva-Niittyvuopio vulggii čoahkkimis dán paragráfa 
gieđahallama maŋŋá dmu 16:30. 

Eallinfápmo- ja teknihkalaš láv-
degoddi 

§ 112 22.09.2025 

 

 

 

Polytraps+ Horisontti-ruhtadanprográmmain ruhtaduvvon fidnu 
 

ealteknlg  22.09.2025  § 112     
154/00.01.05/2025    
 

Válmmaštalli Eallinfápmohoavda Lepistö Tanja  
 

Luondduriggodatguovddáš (LUKE) lea válmmaštallamin ovttas 
riikkaidgaskasaš fitnodatovttastumiin fitnu, mii ohccojuvvo  Eurooppa 
Horisontti-ruhtadanprográmmas, ja man ulbmilin lea nannet 
boaittobealservodagaid vejolašvuođaid ceavzit váttes diliin, 
erenomážit doppe, gos eai oro olu olbmot ja mat leat ráhkadusa 
dáfus áitojuvvon guovlluin.  
 
Ulbmilin lea veahkehit servošiid dovdát ja garvit ng. “máŋgagilláriid” 
mat bohtet máŋgga iešguđet guovllus, hástalusaid mat láktasit nubbi 
nubbái, ja mat sáhttet ovttas vearidit marginaliserema. Juksanmeari 
ovddidit ovddalgihtii árvvoštallojuvvon doaimmaiguin, mat 
vuođđuduvvet luohttámuššii ja maid searvvuš ieš jođiha, digitála 
bargoneavvuiguin ja suvdilis geavadiiguin, mat duvdet guovllu 
eallinfámu. 
 
Fidnu lea joatkka moatte maŋimuš jagi Ohcejohkii doaimmaidis 
čujuhan MARGISTAR-fidnui. Ohcejoga gieldda leat bovden mielde 
fitnoguoibmin, ja dalle gildii čujuhuvvošii iežas vástobušeahtta ja 
bargiidresursa. Jus Ohcejoga gielda ii vuolgge mielde fidnoguoibmin, 
molssaeaktu lea ahte LUKE ollašuhttá fitnu doaimmaid Ohcejogas.  
 
Fitnoovttastumi riikkaidgaskasaš oaiveohcci evttohusa vuođul 
Ohcejoga bušeahtta sáhtášii ollislašvuođas leat vuolábeale tabealla 
mielde. Ohcejogas livččii fidnoguoibmin 100 % ruhtadeapmi.  
 
Válmmaštallama ovdánettiin Ohcejoga bušeahta unniduvvui, ja 
resursa, man oaččošii dan vehkiin unnui das mii lei álgoálggus 
eavttuhuvvon. Dál evttohuvvon Ohcejoga ruhtadanoassi dahká 
vejolažžan 50 % bargoáiggis doaibmi olbmo bálkkáheami 40 
mánotbadjái, mii mielddisbuktá váttisvuođaid gáibideaddji 
áššedovdibarggu rekryteremis. Fitnu ulbmilat leat buorit, muhto dat 
eai duvdde gieldastrategiijas eallinfámu doaibmasuorgái ásahuvvon 
ulbmiliid.   

Eallinfápmo- ja teknihkalaš láv-
degoddi 

§ 112 22.09.2025 

 

 

 
 
 

Áššemeannudeaddji Eallinfápmohoavda Lepistö Tanja 
 

Mearrádusevttohus Ohcejoga gielda ii searvva Polytraps+-fidnui fidnoguoibmin. 
Ohcejoga gielda sávvá fidnui lihku ruhtadanohcamis.  

 
Jus fidnu oažžu ruhtadeami, Ohcejoga gielda fállá ovttasbarggu 
LUKE:i pilohttaguovllu dilálašvuođaid birra almmuheapmái ja 
čuozáhatjoavkkuiguin gulahallamii. 
 
 

Mearrádus Mearrádusevttohus dohkkehuvvui. 

KV-budjetti
40 KK 12kk 12kk 12kk 4 kk

2026 2027 2028 2029 yht.
Personnel costs (project manager 50%) 37 842     37 842     37 842     12 614     126 140  

Travel to tech meetings 3 000        3 000        3 000        1 000        10 000     
Attendance at conferences, seminars 600            600            600            200            2 000        
Advisisory board, dissemination, training 750            750            750            250            2 500        
Community Meetings/Events/Surveys (National Survey; WP8 Event)1 500        1 500        1 500        500            5 000        

43 692     43 692     43 692     14 564     145 640  

Indirect costs 25% 10 923     10 923     10 923     3 641        36 410     

Total 54 615     54 615     54 615     18 205     182 050  

Eallinfápmo- ja teknihkalaš láv-
degoddi 

§ 113 22.09.2025 

 

 

 

Ealáhusdoaimma bušeahttaárvalus jahkái 2026 
 

ealteknlg  22.09.2025  § 113     
149/02.02.00/2025    
 

Válmmaštalli Eallinfápmohoavda Lepistö Tanja  
 

Eallinfápmohoavda muitala bušeahtta- ja doaibmaplána birra 
čoahkkimis. Bušeahttaárvalus jahkái 2026 siidomateriálan. 
 

Áššemeannudeaddji Eallinfápmohoavda Lepistö Tanja 
 

Mearrádusevttohus Eallinfápmo- ja teknihkalaš lávdegoddi dohkkeha ealáhusdoaimma 
bušeahttaárvalusa jahkái 2026 ja evttoha daid gielddaráđđehussii ja 
váldostivrii dohkkehanláhkai.   
 

Mearrádus  Mearrádusevttohus dohkkehuvvui. 



 

Ohcejoga gielda Beavdegirji 8/2025  26 
 
Eallinfápmo- ja teknihkalaš láv-
degoddi 

§ 114 22.09.2025 

 

 

 

Ohcejoga vuojadanhálla sávnni, basadanlanja ja gárvodanlanja saneren agoartan  
 

ealteknlg  22.09.2025  § 114     
94/10.03.02.00/2024    
 

Válmmaštalli Vd. giddodathoavda Päivi Kontio 
 

Ohcejoga gieldda teknihkalaš doaibma lea gilvalahttán Ohcejoga 
vuojadanhálla sávnni, basadanlanja ja gárvodanlanja 
vuođđodivodeami agoartan. Fálaldagaid sáhttá guođđit 21.9.2025 dii 
16 rádjai.   
 

Áššemeannudeaddji vd. giddodathoavda Kontio Päivi 
 

Mearrádusevttohus Mearreáigái bohte vihtta fálaldaga. A&A RakennusNord Oy fálaldaga 
berre hilgut, dasgo fálaldat ii leat fálaldatbivdaga mieldásaš, dasgo 
dat ii sisttisdoala fálaldatbivddaskovis eaktuduvvon gáibádusaid 
deavdima ja dieđuid almmuheami. Lávdegoddi dohkkeha hatti ja 
kvalitehta oktiirehkenaston čuoggáid vuođul stuorámus čuoggáid 
ožžon Timberg Bygg & Renovering Oy fálaldaga, submi 152 000 
euro (álv 0%) dainna eavttuin, ahte agoartaráđđádallamis/ fálaldaga 
sisdollui guoski ráđđádallamis eai boađe ovdan lassegoluid dárbbut 
ja fálaldat vástida agoartta sisdoalu. Fálaldat bissu 
investerenmearreruđa rámaid siste.    
 

Mearrádus Mearrádusevttohus dohkkehuvvui. 



 

Ohcejoga gielda Beavdegirji 8/2025  27 
 
Eallinfápmo- ja teknihkalaš láv-
degoddi 

§ 115 22.09.2025 

 

 

 

Muittuhus bázahusfuolahusmávssus/ Aliranta 
 

ealteknlg  22.09.2025 § 115      
152/02.06.01.06/2025    
 

Válmmaštalli Vd. giddodathoavda Päivi Kontio 
 
Áššehas lea dahkan eallinfápmo- ja teknihkalašlávegoddái 
muittuhusa jagi 2025 bázahusfuolahusrehkegis, mas son doaivu 
mávssu heiveheami govttolažžan dahje rehkega eret sihkkuma. 
Áššehas ákkastallá bivdagis dainna ahte lea geavahan 
astoáiggevistti dušše hárve ja dan dihtii bázahusatge eai olus čoggo. 
Áššehas muitala ahte doalvu smávva bázahusmeari iežas 
ruoktogildii, go bázahuslihtit leamašan Ohcejogas justa dalle dievva.  
 
 

Áššemeannudeaddji vd giddodathoavda Kontio Päivi 
 

Mearrádusevttohus Áššehassii lea sáddejuvvon rehket Ohcejoga gieldda 
bázahusmáksotávssaid ja bázahusfuolahusmearrádusaid mielde. 
Livččii dehálaš ahte diehtu bázahuslihtiid dievvamis addošii dalán 
gildii, vai dárbbu mielde sáhtášii rievdadit gurrenritmma nu ahte 
bázahusat eai hehtte birrasa ja dearvvasvuođa.  

 
Eallinfápmo- ja teknihkalaš lávdegoddi gávnnaha ahte máksu lea 
mearriduvvon áigeguovdilis távssa ja bázahusfuolahusmearrádusaid 
mielde.  
Áššis váidalan ii leat ovdanbuktán dakkár ákkaid, ahte mávssu 
mearrideapmi távssas spiehkkasemiin livččii deaivil. Ovddabealde 
máinnašuvvon sivaid ja áššehasaid ovttaveardásašvuođa dihtii 
váidaga ferte hilgut ákkaheapmin. 
 

Mearrádus Mearrádusevttohus dohkkehuvvui. 

Eallinfápmo- ja teknihkalaš láv-
degoddi 

§ 49 27.03.2025 

Eallinfápmo- ja teknihkalaš láv-
degoddi 

§ 71 15.05.2025 

Eallinfápmo- ja teknihkalaš láv-
degoddi 

§ 116 22.09.2025 

 

 

 

Huksenbearráigeahču bálvalusaid ordnen 
 

ealteknlg  27.03.2025 § 49  
  
 
 

Válmmaštalli                  Vd. Giddodathoavda Päivi Kontio  
  

Ohcejoga gielddas lea geavahusas Lupapiste.fi -bálvalusat, de 
huksenlohpeáššiid sáhttá gieđahallat neahtas 24/7 olles 
ohcanproseassa áigge. Lohpeohcamušat doaimmahuvvojit lupapiste 
bokte digitálalaččat.  
  
Lupapiste.fi -bálvalus dahká vejolažžan dan, ahte 
huksendárkkisteaddji ii dárbbaš leat vealttakeahttá dihto báikkis 
dihto áigge, muhto lohpeohcamušaid sáhttá gieđahallat áiggis ja 
báikkis fuolatkeahttá.  
  
Ohcejoga gielddas leat jahkásaččat 40 lohpeohcamuša 
gieđahallanláhkai ja huksenprošeavttat leat hui dábálaččat. Dál 
gielddas leat hástalusat ollašuhttit huksenbearráigeahču resursaváilli 
dihte. Ohcejoga gielddas livččii dárbu dili dihte háhkat lagaš 
gielddain veahki huksenbearráigeahču ordnemii juogo ollásit dahje 
sierra sohppojuvvon ollisvuođa oasil.    
  
Anára gielddas ii leat dál vejolašvuohta fállat 
huksenbearráigeahččobálvalusaid Ohcejoga gildii, muhto Soađegili 
gielddas sáhtášii oažžut resurssaid 
huksenbearráigeahččobálvalusaid buvttadeapmái.     
  

Áššemeannudeaddji      Vd. giddodathoavda Kontio Päivi  
  

Mearrádusevttohus        Lávdegoddi bivdá Soađegili gielddas virggálaš fálaldaga 
huksenbearráigeahččobálvalusaid ordnemis juogo ollásit dahje 
sierra sohppojuvvon ollisvuođa oasil Ohcejoga gildii mearreáigái 
31.12.2025 rádjai.  
  

Mearrádus Mearrádusevttohus dohkkehuvvui.  
 
 
 

ealteknlg  15.05.2025 § 71  
  
 

Válmmaštalli                  Vd. Giddodathoavda Päivi Kontio  

Eallinfápmo- ja teknihkalaš láv-
degoddi 

§ 49 27.03.2025 

Eallinfápmo- ja teknihkalaš láv-
degoddi 

§ 71 15.05.2025 

Eallinfápmo- ja teknihkalaš láv-
degoddi 

§ 116 22.09.2025 

 

 

  

Soađegili gieldda teknihkalaš lávdegoddi lea mearridan 
čoahkkimisttis 7.5.2025 addit fálaldaga 
huksenbearráigeahččobálvalusaid ordnemis Ohcejoga gildii sihke 
addit lobi dan vuollásaš virgehálddašeaddjiide ja bargiide buvttadit 
huksenbearráigeahččobálvalusaid Ohcejoga gildii. Fálaldat 
siidomateriálan.  
  

Áššemeannudeaddji      Vd. giddodathoavda Kontio Päivi  
  

Mearrádusevttohus        Eallinfápmo- ja teknihkalaš lávdegoddi dohkkeha Soađegili gieldda 
teknihkalaš lávdegotti addin fálaldaga 
huksenbearráigeahččobálvalusaid ordnemis áigodahkii 16.6.-
31.12.2025 ja fápmuda vd. giddodathoavda/ gielddahoavda Päivi 
Kontio vuolláičállit soahpamuša.  
  

Mearrádus Mearrádusevttohus dohkkehuvvui.  
 
 

ealteknlg  22.09.2025  § 116     
50/10.03.00.14/2025    
 

Válmmaštalli Vd. giddodathoavda Päivi Kontio 
 

Soađegili gieldda buvttadan huksenbearráigeahču bálvalusat leat 
doaibman bures ja sis leat ožžon veahki lohpegieđahallama ja 
huksenbearráigeahču lassin maiddái lávvemii. Golut 2,5 mánotbajis 
leat leamašan oktiibuot s. 9 000 euro.  
 

Áššemeannudeaddji vd. giddodathoavda Kontio Päivi 
 

Mearrádusevttohus Lávdegoddi bivdá Soađegili gielddas mearreáigásaš fálaldaga 
huksenbearráigeahču bálvalusaid ordnemis jahkái 2026. Ohcejoga 
gielda čatnasa oastit huksenbearráigeahču bálvalusaid Soađegili 
gielddas jagi 2025 fálaldaga mielde gaskamearálaččat 40 h/ 
mánotbajis. Diimmut sáhttet juohkásit jođu ja dárbbu mielde 
geasseáigái eanet ja dálveáigái uhcit.  
 

Mearrádus Mearrádusevttohus dohkkehuvvui. 

Eallinfápmo- ja teknihkalaš láv-
degoddi 

§ 117 22.09.2025 

 

 

 

Mearreáigásaš ealáhuskoordináhtora rekryteren 
 

ealteklg 22.09.2025 § 117    
      
 

Válmmaštalli Eallinfápmohoavda Lepistö Tanja 
 

Eallinfápmokoordináhtora mearreáigásaš barggu lea dikšon Taru 
Lindell 1.1.2024 rájes. 
Bargguide lea gullan 50 % Mount Recilience -projeavtta 
projeaktahoavdda barggut ja 50 % ealáhuskoordináhtora barggut, 
mat leat doallan sisttiset dálá projeavttaid oasseáigásaš 
projeaktakoordináhtora bargguid sihke doaibmasuorggi dábálaš 
ovddidan- ja áššedovdibargguid. 
 
Ealáhuskoordináhtora bargguide gullet projeavttaid válmmaštallan, 
fitnodagaid ja servviid doarjun daid ovddideami projeaktan 
ráhkadeamis, eallinfápmodoaibmasuorggi oppalaš ovddideapmi, 
oastobálvalusprojeavttaid projeaktahoavdda barggut, projeavttaid 
ekonomiija ja čuovvuma koordináhtorbarggut, sihke mearreáigásaš 
ođđa projeaktakoordináhtoriid barggus doarjun. 
 
Mount Recilience -projeakta joatkašuvvá 29.2.2028 rádjai.   Gielddas 
lea jođus dál guollebivdoturismaprojeakta 1.7.2026 rádjai, ja 
lávdegotti gieđahallamis leat guokte ođđa projeavtta álggahanlobi, 
maid projeaktakoordineremis ja projeaktahoavdda oasseáigásaš 
barggus ealáhuskoordináhtor vástidivččii. 
 
Ealáhuskoordináhtora bargoáigi juohkásivččii 1.1.2026-30.6.2027 
ná: 
60 % Mount Recilience projeaktahoavda 
20 % Luossaguovddáš projeaktahoavda 
20 % Riikkaidgaskasaš turismma kasvupolku -fidnu 
projeaktakoordináhtor. 
 
Jos dálá projeavttain ii šatta 100 % bargoáigi, fuolaha 
eallinfápmokoordináhtor geavahanekonomiija eará bargguin ja váilu 
oassi bálkkás gokčojuvvo konttus eallinfámu geavahanekonomiija 
gaskaboddosaččaid bálkkát 
 

Áššemeannudeaddji Eallinfápmohoavda Lepistö Tanja 
 

Mearrádusevttohus 1. Eallinfápmo- ja teknihkalaš lávdegoddi fápmuda 
eallinfápmohoavdda rahpat mearreáigásaš ealáhuskoordináhtora 
barggu ohcanláhkai, jos projeavttat ožžot álggahanlobi. 
Ealáhuskoordináhtora bargoáigi lea 100 %, bargogaskavuohta bistá 
1.1.2026-30.6.2027. 
2. Jearahallanjovkui gullet Eallinfápmohoavda, 

Eallinfápmo- ja teknihkalaš láv-
degoddi 

§ 117 22.09.2025 

 

 

eallinfápmokoordináhtor Taru Lindell sihke eallinfápmo- ja 
teknihkalaš lávdegotti ságadoalli Sammol Lukkari. 
3. Eallinfápmo- ja teknihkalaš lávdegoddi mearrida válljemis 
jearahallanjoavkku evttohusa, ánsoveardádallama ja 
ollislašárvvoštallama vuođul. 
 

Mearrádus Pirjo Konttinen máhcai čoahkkimii dán paragráfa gieđahallama áigge 
dmu 16:52. 
Mearrádusevttohus dohkkehuvvui.

Nuppástusohcanráva guoská paragráfaid: § 97, § 98, § 99, § 100, § 101, § 104, § 105, § 106, § 
107, § 108, § 109, § 110, § 111, § 112, § 113, § 116, § 117 

 

NUPPÁSTUSOHCANGIELDU 

Dán mearrádusas ii oaččo dahkat vuigengáibádusa iige gielddaváidaga, dasgo 
mearrádus guoská 

• gieldalága 136 § mielde dušše válmmaštallama dahje 
ollašuhttima 

• bargo- dahje virgeeaktosoahpamuša dulkoma, 
heiveheami 

• bargojođihan- ja bearráigeahččanvuoigatvuođa 
geavaheami 

Nuppástusohcanráva guoská paragráfaid: § 102, § 103, § 114 
 
VUIGENGÁIBÁDUSRÁVVAGAT 

 
Dán mearrádussii duhtameahttun olmmoš sáhttá dahkat čálalaš 
vuigengáibádusa. Mearrádussii ii oaččo ohcat nuppástusa 
duopmostullui váidimiin. 
 

Vuigengáibádusvuoigatvuohta 
 

Vuigengáibádusa oažžu dahkat: 
 

• dat, geasa mearrádus lea čujuhuvvon dahje gean vuoigatvuhtii, 
geatnegasvuhtii dahje ovdui mearrádus njuolga váikkuha 
(áššáiosolaš), ja lassin 

 

• gieldda lahttu. 
 
Vuigengáibádusáigi 

Vuigengáibádusa galgá dahkat 14 beaivve geažes das, go lea ožžon 
mearrádusa diehtun.  
 
Vuigengáibádusa galgá doaimmahit Ohcejoga gieldda 
registrerenkantuvrii mearreáiggi maŋimuš beaivve ovdal go 
registrerenkantuvra giddejuvvo.  
 
Gehččojuvvo, ahte áššáiosolaš lea ožžon mearrádusas dieđu, jos ii eará 
čájehuvvo, čieža (7) beaivve geažes reivve sáddemis. Go geavahuvvo 
dábálaš elektrovnnalaš diehtunaddin, de gehččojuvvo, ahte áššáiosolaš 
lea ožžon mearrádusas dieđu, jos ii eará čájehuvvo, goalmmát beaivve 
dieđu sáddemis.  
 
Gehččojuvvo, ahte gieldda lahttu lea ožžon mearrádusas dieđu čieža 
beaivve geažes das, go beavdegirji lea leamašan oaidninláhkai 
almmolaš diehtofierpmis.  
 
Diehtunoažžunbeaivi ii lohkkojuvvo vuigengáibádusáigái. Jos 
vuigengáibádusáiggi maŋimuš beaivi lea bassebeaivi, 
iehčanasvuođabeaivi, válborbeaivi, juovla- dahje jonssotruohtta dahje 
árgalávvardat, de vuigengáibádusa oažžu doaimmahit vuosttas 
árgabeaivve dan maŋŋá.  
 

Vuigengáibáduseiseváldi 
Eiseváldi, gosa vuigengáibádus dahkkojuvvo, lea Ohcejoga eallinfápmo- 
ja teknihkalaš lávdegoddi  
 
Registrerenkantuvrra oktavuođadieđut: 
 
Poastačujuhus: PL 41, 99981 OHCEJOHKA 
Uksačujuhus: Luossa 1 a, 99980 OHCEJOHKA 

E-poasta: kunnanvirasto@utsjoki.fi 
Telefonnummir: +358 40 188 6111 
 
Registrerenkantuvra lea rabas vuossárggas bearjadahkii dmu 9.00 - 
15.00. 
 

Vuigengáibádusa hápmi ja sisdoallu 
 
Vuigengáibádusa galgá dahkat čálalaččat. Maiddái elektrovnnalaš 
áššegirji deavdá čálalaš hámi gáibádusa. 
 
Vuigengáibádusas galgá almmuhit: 
 

• mearrádusa, masa ohcá vuigema 

• mainna lágiin mearrádusa galgá vuiget 

• maiguin ákkaiguin gáibida vuigema. 
 
Vuigengáibádusas galgá lassin almmuhit dahkki nama, ruovttugieldda, 
boastačujuhusa ja telefonnummira.  
 
Jos vuigengáibádusmearrádusa sáhttá addit diehtun elektrovnnalaš 
hámis, de bivdit almmuhit oktavuođadiehtun maiddái e-boastačujuhusa. 
 

Beavdegirji 
 
Mearrádusa guoskevaš beavdegirjji váldosiid ja mildosiid sáhttá bivdit 
Ohcejoga gieldda registrerenkantuvrras. 
 
Beavdegirji lea 30.09.2025 biddjon oaidninláhkai almmolaš 
diehtofierbmái. 

mailto:kunnanvirasto@utsjoki.fi

Nuppástusohcanráva guoská paragráfaid: § 115 

 

VÁIDINČUJUHUS 
  Dán mearrádussii ohccojuvvo nuppástus hálddahusváidagiin.  

Váidinvuoigatvuohta 
Dán mearrádussii oažžu ohcat nuppástusa dat, geasa mearrádus 
lea čujuhuvvon dahje gean vuoigatvuhtii, geatnegasvuhtii dahje 
ovdui mearrádus njuolga váikkuha ja dat, gean 
váidinvuoigatvuođas lágas sierra mearriduvvo. Eiseváldi oažžu 
ohcat nuppástusa váidimiin maid, jos váidimii lea dárbu eiseválddi 
gozihanláhkai almmolaš ovddu geažil. 

 

Váidináigi 
Váidaga galgá dahkat 30 beaivve siste das, go lea ožžon 
mearrádusa diehtun.  
 
Váidaga galgá doaimmahit váidineiseváldái maŋimuštá 
váidináiggi maŋimuš beaivve ovdal go váidineiseválddi 
doaibmabáiki giddejuvvo. 
 
Áššeoasálaš gehččojuvvo ožžon mearrádusas dieđu, jos ii eará 
čájehuvvo, čieža beaivve geažes reivve sáddemis. Mearrádus 
gehččojuvvo boahtán eiseváldái diehtun goit reivve 
boahtinbeaivve. 
 
Go geavahuvvo dábálaš elektrovnnalaš diehtunaddin, 
áššeoapmahaš gehččojuvvo ožžon mearrádusas dieđu, jos ii eará 
čájehuvvo, goalmmát beaivve dieđu sáddemis.  
 
Diehtunoažžunbeaivi ii lohkkojuvvo váidináigái. Jos váidináiggi 
maŋimuš beaivi lea bassebeaivi, iehčanasvuođabeaivi, 
válborbeaivi, juovla- dahje jonssotruohtta dahje árgalávvardat, 
oažžu váidaga dahkat vuosttas árgabeaivve dan maŋŋá. 
 

 

Váidineiseváldi 
Váidda dahkkojuvvo Davvi-Suoma hálddahusriektái 
 
Poastačujuhus: PL 189, 90101 OULU  
Uksačujuhus: Torikatu 34-40, Oulu 
Telefonnummir: 029 564 2800 
Šleađgapoastačujuhus: pohjois-suomi.hao@oikeus.fi 
 
Váidaga sáhttá dahkat maid hálddahus- ja 
spesiáladuopmostuoluid áššiiddikšunbálvalusas čujuhusas 
https://asiointi2.oikeus.fi/hálddahustuomioistuimet 

 

mailto:pohjois-suomi.hao@oikeus.fi
https://asiointi2.oikeus.fi/hallintotuomioistuimet

Váidaga hápmi ja sisdoallu 
Váidaga galgá dahkat čálalaččat. Maiddái elektrovnnalaš áššegirji 
deavdá čálalaš hámi gáibádusa. 

Váidagis galgá almmuhit: 

1) mearrádus, masa ohccojuvvo nuppástus (mearrádus mas 
váidojuvvo); 

2)  mainna lágiin mearrádussii ohccojuvvo nuppástus ja maid 
nuppástusaid dasa gáibida dahkkojuvvot (gáibádusat); 

3) gáibádusaid ákkastallamat; 

4) masa váidinvuoigatvuohta vuođđuduvvá, jos mearrádus mas 
váidojuvvo ii čuoza váidái. 

Váidagis galgá almmuhit maid váidi nama ja oktavuođadieđuid. 
Jos hállanválddi geavaha váidi lágalaš ovddasteaddji dahje 
áššeolmmoš, maiddái su oktavuođadieđuid galgá almmuhit. 
Oktavuođadieđuid rievdamis galgá almmuhit dalán 
hálddahusduopmostullui, go váidda lea gieđahallama vuolde. 

Váidagis galgá almmuhit maid dan poastačujuhusa ja vejolaš 
eará čujuhusa, gosa riektegeavvamii laktáseaddji áššegirjjiid 
sáhttá sáddet (proseassačujuhus). Jos váidi lea almmuhan eanet 
go ovtta proseassačujuhusa, sáhttá hálddahusduopmostuollu 
válljet, guđemužžii almmuhuvvon čujuhusain dat doaimmaha 
riektegeavvamii laktáseaddji áššegirjjiid. 

Váidagii galgá laktit: 

1)  mearrádusa mas váidojuvvo oktan váidinčujuhusaiguin; 

2) čilgehusa das, goas váidi lea ožžon mearrádusa diehtun, 
dahje eará čilgehusa váidináiggi álgináiggis; 

3) áššegirjjiid, maidda váidi doarjala gáibádusas doarjjan, jos dat 
eai leat juo ovdal doaimmahuvvon eiseváldái. 

Riektegeavvanmáksu 
Nuppástusohcanášši johtuibiddjis berrojuvvo riektegeavvanmáksu 
dan mielde go duopmostuollomáksolágas (1455/2015) 
mearriduvvo.  

 

Beavdegirji 
Mearrádussii guoski beavdegirjeváldosiid ja čuvvosiid sáhttá 
bivdit Ohcejoga gieldda registrerenkantuvrras.  
 
Poastačujuhus: PL 41, 99981 UTSJOKI 

Uksačujuhus: Luossa 1a Ohcejohka 
Šleađgapoastačujuhus: kunnanvirasto@utsjoki.fi 
Telefonnummir:  040 188 6111 
 
Registrerenkantuvra lea rabas vuossárggas bearjadahkii dmu 
9.00 -15.00. 
 
Beavdegirji lea 30.09.2025 biddjon oaidninláhkai almmolaš 
diehtofierbmái čujuhussii www.utsjoki.fi. 

 


